
శ్రీరస్తు




శ్రీవేంకటాచలమాహాత్మ్యము

చతుర్థాశ్వాసము

	శా.	
శ్రీనారాయణ మాత్మమూల మనఘం శ్రీవత్సవక్షఃస్థలం

నానాస్థావరజంగమాత్మకజగన్నాథం ప్రధానాశ్రయం

ధ్యానధ్యేయ మచింత్య మవ్యయపదం ధర్మస్వరూపం సుపూ

ర్ణానందం తఱికుండశేషకుధరాధ్యక్షం భజే౽హం సదా.

	ఉ.	
శ్రీరమణీమనోహరుని శేషశయానుని సర్వశత్రుసం

హారుని ధీరునిన్ నఖశిఖాహతరాక్షసవక్షునిన్ సహ

స్రారసరోజహంసుని సదానతదైత్యకుమారపాలకున్

గోరి భజింతు నేసు తఱికుండనృసింహుని శుభ్రచిత్తునిన్.

	చ.	
కలశపయోనిధిం బొడమి కల్ములపంటల కాటపట్టునై

జలరుహనాభువక్షమున సాంద్రవిలాసమున న్వసించి యు

జ్జ్వలతరశుభ్రతోయదనివాసతటిల్లతమాడ్కి నౌసిరిన్

వెలయఁ దలంతు మోక్షపదవిం దనరారఁగ నెప్పు డాత్మలోన్.

	చ.	
విలసితమౌక్తికప్రభల వెల్గు సితోత్పలమాలికాసము

జ్వలత వహించు నాథుమెడ సత్కనకద్యుతు లీనుమేనితో

సలలితవృత్తిమై వికచచంపకమాలికభాతి నుండు మే

ల్వెలదుక నాదిలక్ష్మి నొగి వేమఱుఁ గొల్చెద మోక్షసిద్ధికై.

		 ఈ పేజీలో చివరి మార్పు 28 జూలై 2021న 00:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

